
No DOG do día 31 de agosto de 2023 -o día anterior ao inicio do curso- a Adminis-
tración educativa presentou como novidade a figura dunha persoa responsable de 

benestar e protección nos centros de ensino.
Esta figura derívase da Lei Orgánica 8/2021 de Protección Integral da Infancia e Ado-

lescencia (LOPIVI) que dá un mandato ás Administracións educativas para que determi-
nen os requisitos e funcións que debe desempeñar a persoa coordinadora de benestar 
e protección. 

Esta novidade debería implicar un importante avance para o coidado da infancia e 
adolescencia na súa etapa educativa, dadas as posibilidades que abre de progresar na 
inclusión como eixo dunha convivencia saudable, e imprescindible para garantir o be-
nestar persoal e colectivo. 

A dispoñibilidade desta/e profesional dun xeito estable nos centros educativos é unha 
oportunidade importante para favorecer a mellora directa da calidade educativa en 
ámbitos como:

•	Na actividade docente canto ao desenvolvemento do labor titorial, de orientación e 
formación integral do alumnado, abordando aspectos da Educación Sexual/diversidade 
afectivo social, da Ed. Emocional, da Ed. para a 
Convivencia, da Ed. para a Igualdade, da Ed. para 
a prevención da Violencia de xénero, Ed. ambien-
tal, adicións, mediación escolar, interculturali-
dade, igualdade/equidade, violencia de xénero, 
funcionamento democrático, inclusión/exclusión, 
resolución pacífica de conflitos etc.; na concre-
ción destes contidos transversais nas diferentes 
materias e na posibilidade de dispoñer dunha 
organización temporal que permita avanzar na 
coordinación interprofesional.

PERSOA COORDINADORA DE BENESTAR E CONVIVENCIA NOS CENTROS

•	Na comunicación entre alumnado, 
familias e centro educativo que promo-
va unha colaboración estable ao dispoñer 
de tempo, espazos e recursos humanos 
para promover o intercambio e análise da 
información, e o deseño e avaliación de 
intervencións conxuntas...

•	No deseño e desenvolvemento de 
proxectos para e co alumnado que lles 
resulten motivadores ao partiren das súas 
necesidades reais; confiables ao propoñer 
dinámicas que visibilicen a coherencia 
entre os valores cun sentido transforma-
dor, as actividades prácticas, e o proceso 
a seguir; avaliables por parte do propio 
alumnado...

A xustificación desta responsabilidade 
responde a unha fonda preocupación so-
cial en temas de convivencia –tanto nos 
aspectos relacionais -como o acoso- can-
to nos do desenvolvemento e equilibrio 
persoal, que se destaparon en gran medi-
da coa pandemia-. Tamén a educación en 
contidos transversais a todas as materias 
que citamos antes (igualdade, sexualida-
de, violencia de xénero etc.) está sendo 
unha preocupación e unha certa “sorpre-
sa” ao ver que moitas veces o alumna-
do non se contaxia dos valores que so-
cialmente parece que se van asentando 
cun sentido transformador, recordemos a 
resposta das novas xeracións a cuestións 
como a violencia de xénero.

En troques, a proposta da Consellaría re-
dúcese a que un ensinante do claustro ao 
que se lle desconten dúas horas lectivas 
semanais, realice as funcións que poidan 
darlle atención aos aspectos menciona-
dos. Se ben nos últimos tempos estáse-
lle a prestar moita atención nos colexios 
á convivencia escolar, o cal abrangue 
aqueles aspectos derivados do benestar 
emocional, é importante destacar que o 
profesorado, en moitos casos, non pode 
desenvolver con corrección e rigor edu-
cativo -debido a falta de tempos, ferra-
mentas e formación- todas as actuacións 
que este plan concreta. Por riba, é impor-
tante ter en conta que o benestar e pro-
tección engloba unha grande cantidade 
de temáticas, como aspectos de identi-
dade de xénero, convivencia, igualdade, 
acoso escolar, suicidio, educación sexual, 
entre outras.

En coordinación co equipo directivo
•	Coordinar o plan de convivencia e 
colaborar na súa dinamización xunto 
coa comisión de convivencia do centro.
•	Fomentar o uso de métodos alternati-
vos de resolución pacífica dos conflitos 
entre o persoal do centro e o alumna-
do, para o cal velará, entre outras ac-
cións, pola incorporación e tratamento 
no plan de acción titorial de contidos 
relacionados coas habilidades sociais, 
a intelixencia emocional, a autoesti-
ma, a resolución pacífica de conflitos, 
a mediación e as dinámicas de grupo.
•	Identificarse ante o alumnado, ante o 
persoal do centro educativo e, en xeral, 
ante a comunidade educativa, como 
principal referente das comunicacións 
relacionadas con posibles casos de 
violencia no propio centro ou na súa 
contorna.

•	Informar o persoal do centro sobre os 
protocolos de prevención e protección 
de calquera forma de violencia exis-
tente na súa localidade ou na súa co-
munidade autónoma.
•	Promover, en situacións que supoñan 
un risco para a seguridade das persoas 
menores de idade, a comunicación in-
mediata por parte do centro educati-
vo ás forzas e corpos de seguridade do 
Estado.
•	Promover plans de formación en ma-
teria de prevención, detección precoz e 
protección da infancia e adolescencia, 
dirixidos tanto ao persoal que traballa 
nos centros educativos como ao alum-
nado e ás súas familias ou ás persoas 
titoras legais, con especial atención ao 
persoal do centro que actúa como tito-
ras e titores, e á adquisición, por par-
te do alumnado, de habilidades para 
detectar e responder a situacións de 
violencia.
•	Promover no centro docente unha 
alimentación saudable e nutritiva que 
permita ao alumnado, especialmente 
ao máis vulnerable, ter unha alimenta-
ción equilibrada.
•	Promover, en situacións que poidan 
implicar un tratamento ilegal de da-
tos persoais das persoas de menores 
de idade, a comunicación inmedia-
ta por parte do centro educativo, con 
coñecemento da persoa delegada de 
protección de datos da consellería con 
competencias en materia de educa-
ción, á Axencia Española de Protección 
de Datos.

Nótese tamén que na Lei orgánica fá-
lase de persoa coordinadora de benestar 
e protección, mentres que na Orde da 
Xunta denomínase de benestar e con-
vivencia. Evitando o termo “protección” 
faise desaparecer a idea de que a figura 
debe ser proactiva na defensa dos derei
tos da infancia e na execución dun con-
torno seguro para o alumnado vulnera-
ble, e non só (que tamén) para exercer 
labores de coordinación, impulso, infor-
mación e formación.

Se concretamos o que xa se di na orde, 
as súas funcións serían as seguintes:

https://www.anar.org/fundacion-anar-presenta-un-estudio-sobre-la-evolucion-de-la-violencia-contra-las-mujeres-en-la-infancia-y-adolescencia/

Pois ben, todas estas funcións debe-
rán ser desenvolvidas por un membro 
do claustro cunha dedicación de dúas 
horas lectivas semanais? Imposible.

Peor aínda, como pode ser calquera 
membro do claustro, moitos centros po-
dían nomear para a función as persoas 
Orientadoras, que era a decisión máis 
doada, nun principio de curso no que o 
día antes aparecía con esta novidade. 
Isto significou que a figura (que debe 
precisamente coordinarse coa Orienta-
ción do Centro) desaparece, pois moitas 
-senón a maioría- das funcións xa o son 
deste Departamento. Nestes casos dáse 
a circunstancia que ten un custo cero 
para a Administración, pois nin o com-
plemento (o da titoría) nin as dúas horas 
de dedicación horaria son de aplicación 
posible a orientadoras ou orientadores. 
Desafortunadamente constatamos ago-
ra, polas variadas informacións que nos 
chegan (sen datos empíricos definiti-
vos) que en gran parte dos centros de 
secundaria e en moitos de primaria, a 
función exércese dende Orientación. O 
que quere dicir que esta figura non se 
poderá coordinar e complementar con 
Orientación como di a propia orde, e 
mesmo poderá pasar desapercibida para 
o conxunto da Comunidade Educativa.

Tampouco noutras Comunidades Au-
tónomas do Estado avanzou moito a 
lexislación desta figura, como se pode 
comprobar no estudo feito pola ONG 
Educo, que reflicte como, agás nunha 
comunidade (Extremadura), a figura 
non se plasmou nunha lexislación co-

herente e eficaz para cumprir as súas 
funcións. Tamén esta ONG constata que 
loxicamente a análise que se pode facer 
dos resultados da súa implantación é 
decepcionante e solicita unha nova re-
gulación estatal que estableza mínimos 
obrigatorios para o perfil, formación e 
horas de dedicación. Pode consultarse 
aquí. 

Deixar as cousas como están non pa-
rece responsable socialmente. As Admi-
nistracións educativas deben afrontar 
con recursos suficientes e de calidade 
esta problemática. Non é de recibo tras-
ladar á institución educativa unha pro-
blemática dese alcance social sen darlle 
os recursos humanos e materiais espe-
cíficos para podela abordar. A medio 
prazo pode proxectarse a idea de que a 
escola se pon de perfil ou, aínda peor, 
que resulta incompetente para traballar 
a convivencia desde a perspectiva da 
protección e da inclusión educativa. 

En coordinación co departamento 
de Orientación
•	Promover medidas que garantan o 
máximo benestar da infancia e da ado-
lescencia, así como a cultura do bo 
trato, coordinando actuacións, que se 
realizarán no centro e desde a titoría, 
promotoras de valores democráticos de 
convivencia, negociación e diálogo e 
cultura de paz.
•	Colaborar no deseño e desenvolve-
mento de programas facilitadores de 
detección de dificultades de conviven-
cia e de relación.
•	Fomentar o respecto polo alumnado 
con discapacidade ou calquera outra 
circunstancia de especial vulnerabilida-
de ou diversidade.
•	Coordinar, de acordo cos protocolos 

establecidos, os casos que requiran in-
tervención por parte dos servizos sociais 
competentes, debendo comunicalo ás 
autoridades correspondentes, se se valo-
ra necesario, e sen prexuízo do deber de 
comunicación nos casos legalmente pre-
vistos.
•	Promover a participación das familias 
informándoas e asesorándoas, en especial 
no relacionado coa convivencia democrá-
tica e o benestar.

En coordinación coas asociacións de 
nais e de pais

	– Promover plans de formación en ma-
teria de prevención, detección precoz e 
protección da infancia e a adolescen-
cia, dirixidos ás persoas proxenitoras e a 
quen exerza función de tutela, garda ou 
acollemento.

https://www.educo.org/blog/tras-un-ano-de-su-puesta-en-marcha,-la-figura-del
https://educowebmedia.blob.core.windows.net/educowebmedia/educospain/media/docs/publicaciones/2023/informe-coordinador-de-bienestar.pdf

Dende Nova Escola Galega propoñemos
• Que esta figura se profesionalice. A persoa responsable debería ter un perfil de

formación inicial socioeducativo e ser as funcións desta figura parte importante das 
súas tarefas, formando parte do Claustro sen docencia ordinaria. Esta é unha solución 
axeitada, pois as funcións que relatamos son moi custosas en tempo e son inviables 
para o persoal docente, pois en moitos casos debe coñecer directamente situacións 
familiares ou contextos de desenvolvemento non escolar do alumnado. Anotamos 
aquí que noutras comunidades autónomas esta responsabilidade nos centros esco-
lares cae no ámbito das competencias dos e das profesionais da Educación 
Social. Entendemos que este perfil e/ou outras formacións afíns poden ser unha 
aposta de futuro.

• Que nas funcións se reflictan aquelas que teñan que ver coa protección efectiva
do alumnado que está nunha situación de vulnerabilidade.

• Dado que a profesionalización que solicitamos ten uns pasos complexos admi-
nistrativa e temporalmente, pensamos que xa, con carácter urxente e antes do inicio 
do próximo curso, deberíanse corrixir os aspectos seguintes da orde actual:

• Non ter en consideración neste primeiro ano a permanencia bianual da función
e volver empezar o ciclo, para evitar que se repitan asuncións non idóneas: persoas 
orientadoras sobre todo.

• Establecer unha formación inicial previa.

• Impedir que as funcións se poidan atribuír ao persoal de Orientación.

• Adscribir a persoa ao Departamento de Orientación, ademais do Departamento
ao que pertenza. (Mentres non sexa unha persoa a tempo total, debe ser profesorado 
doutros departamentos e adscrito tamén ao de Orientación, xa hai máis casos así no 
organigrama dos Departamentos de Orientación)

• Formar parte da Comisión de convivencia do Consello Escolar do Centro.

• Establecer unha dedicación mínima, non menor a oito horas semanais nos cen-
tros de maior tamaño.

• Establecer un complemento axeitado.

